
ANNOTATSIYA

Mazkur monografiya oliy ta’lim muassasalari talablariga ragamli
texnologiyalar vositasida kiyimlarni loyihalash va modellashtirishni o‘rgatish
metodikasini takomillashtirish masalalariga bag‘ishlangan. Tadqiqotda bo‘lajak
o‘qituvchilarni, dizayner-modelyerlarning kasbiy tayyorgarligini oshirish, ularning
loyihalash va modellashtirish kompetentligini zamonaviy raqamli texnologiyalar
asosida rivojlantirish muammolari ilmiy-nazariy jihatdan tahlil gilingan.

Monografiyada ta’lim jarayonida ragamli texnologiyalardan foydalanishning
pedagogik asoslari, xorijiy va milliy tajribalar, shuningdek, kiyimlarni loyihalash va
modellashtirishda qo‘llaniladigan dasturiy vositalarning didaktik imkoniyatlari
yoritilgan. Xususan, “Valentina” dasturiy vositasidan foydalanish asosida talabalarni
kiyimlarni loyihalash va modellashtirishga o‘rgatish metodikasi ishlab chiqilgan
hamda uning samaradorligi pedagogik tajriba-sinov ishlari orqali asoslab berilgan.

Tadqiqot natijasida talabalarning loyihalash va modellashtirish kompetentligini
rivojlantirishning  tarkibiy komponentlari, baholash mezonlari va darajalari
aniqlangan, innovatsion raqamli instrumentlar, interfaol ta’lim metodlari va
mualliflik texnologiyalariga asoslangan tashkiliy-pedagogik model taklif etilgan.
Tajriba-sinov natijalari ishlab chiqilgan metodikaning ta’lim samaradorligini
oshirishdagi 1jobiy ta’sirini tasdiglangan.

Monografiya oliy ta’lim muassasalari professor-o‘qituvchilar, tadqiqotchilar,
doktorantlar, magistrlar hamda talabalar uchun mo‘ljallangan bo‘lib, o‘quv-uslubiy
faoliyatda va ilmiy tadqiqot ishlarida foydalanish ucun tavsiya etiladi.

